PETRA Skuad Zon Timur: Loji biogas
guna sisa kilang sawit di Kemaman jana
tenaga hijau

Terengganu kini mempunyai satu lagi pencapaian tenaga hijau apabila Loji Janakuasa
Biogas Concord Biotech Sdn. Bhd. (CBT) di Kemaman berjaya menjana lebih 29,000 MW
tenaga elektrik sejak mula beroperasi secara komersial pada 12 Mac 2022.

Loji biogas guna sisa kilang sawit jana tenaga hijau

Ketua Pegawai Eksekutif Pihak Berkuasa Pembangunan Tenaga Lestari (SEDA), Datuk
Hamzah Husin berkata, tujuan PETRA Skuad yang merupakan program anjuran
Kementerian Peralihan Tenaga dan Transformasi Air (PETRA) selaku kementerian penaung
SEDA melakukan tinjavan adalah bagi mengetahui lebih jelas mengenai proses dan
operasi di ladang biogas tersebut.

“Objektif utama PETRA Skuad hadir adalah untuk mendedahkan kepada teknologi, proses
dan operasi di ladang biogas. Ini kerana ramai tidak mengetahui tentang biogas, hanya
pernah dengar.

“Malah, ramai terkejut bila melihat kawasan berkenaan yang begitu besar,” katanya.

Beliau berkata demikian ketika program jelajah PETRA Skuad Zon Timur anjuran PETRA
yang berlangsung selama dua hari bermula 24 hingga 25 Mei di Kelantan dan Terengganu.

Artikel lain: PETRA Skuad Zon Timur: Terima peruntukan RM90 juta, projek tangani
hakisan Pantai Kuala Nerus siap 202/

Malah Hamzah berkata, SEDA yang dipertanggungjawab untuk membangunkan industri
Tenaga Lestari (TL) turut bekerjasama dengan anak syarikat dengan menawarkan kuota
melalui program Tarif Galakan.

“Tarif Galakan adalah program yang sangat bagus dengan mengalakkan industri melabur
dalam aktiviti atau pelaksanaan loji-loji janakuasa biogas.

“Terkini, industri biogas menghasilkan elektrik antara paling banyak setakat ini. Kerjasama
antara diberikan adalah bentuk kuota dimana pemain industri yang berjaya dalam bidaan,
mereka akan membekalkan tenaga elektrik kepada pihak Tenaga Nasional Malaysia
(TNB),” ujarnya.

Sementara itu, menurut Ketua Pegawai Pelaksana CBT, Datuk Khairuddin bin Tan Sri
Mohd. Hussin, loji janakuasa biogas di Kemaman ini merupakan loji yang terbaik pernah

mereka miliki.
“Loji biogas Kemaman adalah loji terbaik yang pernah kami miliki.

“Dari segi pencapaian, loji biogas Kemaman jika dibandingkan dengan loji-loji biogas lain
boleh dikatakan sebagai antara yang terbaik di Malaysia,”” ujarnya.

Difahamkan, projek hasil kerjasama antara Kilang Sawit TDM Plantation Sdn. Bhd. dan

Concord Biotech Sdn. Bhd. ini menerima kelulusan kuota tarif galakan (FiT) daripada
Pihak Berkuasa Pembangunan Tenaga Lestari (SEDA) Malaysia selaku agensi di bawah
Kementerian Peralihan Tenaga dan Transformasi Air (PETRA) pada 18 Februari 2019.

Loji berkenaan juga telah dirasmikan oleh Sultan Terengganu, Sultan Mizan Zainal Abidin
pada 28 Mei 2023 dan dilengkapi dua enjin biogas yang menggunakan sisa effluen kilang

sawit (POME) sebagai sumber tenaga dan mampu menjana kapasiti keseluruhan 2.404
MVV.

““Loji ini telah dirasmikan oleh Sultan Terengganu, Sultan Mizan Zainal Abidin dan
melibatkan perbelanjaan sebanyak RM21 juta,” jelasnya.

Setakat 31 Mac 2025, loji ini telah menyumbang kepada penghindaran lebih 22,000 tan
metrik karbon dioksida (CO2eq), menjadikannya antara penyumbang utama kepada usaha
negara mengurangkan pelepasan karbon.

Menariknya, CBT turut menikmati insentif pelaburan "Pioneer Status” daripada East Coast
Economic Region Development Council (ECERDC) sebagai pengiktirafan terhadap usaha
pembangunan mampan mereka.

Difahamkan, tinjavan ke loji janakuasa biogas CBT ini merupakan sebahagian aktiviti
PETRA Skuad Zon Timur anjuran PETRA yang berlangsung selama dua hari bermula 24
hingga 25 Mei 2025 di Kelantan dan Terengganu.

